
Делегација на претставници од Конгресот на САД во Македонија  
 

Делегација на претставници од Конгресот на САД, која го претставува Домот на 
демократско партнерство (ХДП) доаѓа во посета на Македонија со цел да одржи 
обука на тема „Поддршка на работата на Законодавниот комитет“.   Обуката ќе се 
одржи во Маврово, од 10 до 14 ноември и истата е организирана од страна на ХДП и 

Собранието на Република Македонија, во соработка со Националниот демократски 
институт (НДИ) со поддршка на УСАИД.  На обуката ќе земат учество избрани членови 
на комитетот од Парламентот на Џорџија, Собранието на Република Косово, Големиот 
државен хурал на Монголија и Собранието на Република Македонија.  Ова е  прва 
обука на претставниците на ХДП која се одржува надвор од САД и која е ко-
организирана со друг парламент како партнер.  

 
Делегатите ќе ги анализираат начините преку кои ќе можат поефикасно да ги 
поддржат активностите на комитетот, вклучително и организирање на расправи за 
законодавството и супервизијата; испитување и вградување на јавното мислење во 
законската регулатива; спроведување на политички и правни истражувања кои би биле 

земени предвид од страна на комитетот; ефикасно работење со извршни агенции кои 
се цел на супервизија на комитетот и пишување на ефективни извештаи од страна на 
комитетот.  Покрај сесиите на обука, делегатите ќе имаат можност да го разгледаат 
македонскиот Парламент и неговите активности.   
 
Програмата овозможува комуникација меѓу делегатите со нивните колеги од другите 

партнерски парламенти што се вклучени во програмата Дом на демократско 
партнерство, како и со претставници од меѓународната политика и донаторската 
заедница.  
 

ЗАБЕЛЕШКА ДО УРЕДНИЦИТЕ:     
 

Домот на демократско партнерство (ХДП) е основан од Американскиот претставнички дом во 2005 година. 
Неговата мисија е да се зајакнат демократските институции преку соработка со парламенти во демократии 
во развој.   Членовите на конгресот и вработениот персонал работат директно со нивните колеги на 
обезбедување техничка експертиза чија цел е поттикнување на одговорноста, транспарентноста, 
законодавната независност и владиниот увид во парламентите.  ХДП брои 20 членови, и од Демократската и 
од Републиканската партија, кои се назначени од Претседавачот и Лидерот за малцинства.  ХДП работи 
преку Американската  агенција за меѓународен развој (УСАИД) заради обезбедување материјална помош 
за партнерските парламенти, со цел да се подобри ефикасноста и транспарентноста на нивната работа.  
 

Американскиот народ, преку УСАИД, има инвестирано преку 500 милиони долари во Македонија, 
започнувајќи од 1993 година. УСАИД имплементира проекти кои креираат работни места, ја намалуваат 
корупцијата и ги подготвуваат македонските студенти во иднина да станат спремна работна сила. Овие 
иницијативи го подобруваат квалитетот на животот и ја поддржуваат македонската транзиција кон стабилна и 
просперитетна демократија. УСАИД обезбедува економска и хуманитарна помош во преку 100 земји.  За 
повеќе информации, посетете ја веб страната: http://macedonia.usaid.gov  


